
Conseil national des droits de I'Homme




ⴰⵏⴳⵔⴰⵡ ⴰⴳⵯⵏⵙⴰⵏ ⵏ ⵜⵙⵇⵇⵉⵎⵜ ⵜⴰⵎⵥⵍⵉⵜ ⵏ ⵜⵙⵖⵣⵏⵜ ⵏ ⵉⵎⵏⵥⴰ ⵏ ⵡⴰⵙⵜⴰⵢⵏ.
ⴰⵎⵏⵏⵉ 1 : ⴰⵣⵎⵣ ⵏ ⵓⵙⵎⵉⴳⴰⵍ 

ⴷⴰ ⵉⵜⵜⵓⵙⵡⵓⵔⵉ ⵙ ⵓⵏⴳⵔⴰⵡ ⴰⴷ ⴰⴳⵯⵏⵙⴰⵏ ⴳ ⵓⵣⵎⵣ ⵏ ⵓⵙⵎⵉⴳⴰⵍ ⵏ ⵜⵙⵇⵇⵉⵎⵜ ⵜⴰⵎⵥⵍⵉⵜ ⵏ ⵜⵙⵖⵣⵏⵜ ⵏ ⵉⵎⵏⵥⴰ ⵏ ⵡⴰⵙⵜⴰⵢⵏ.
ⴰⵎⵏⵏⵉ 2 : ⴰⵙⵏⴰⵢ ⵏ ⵜⵙⵇⵇⵉⵎⵜ

ⴷⴰ ⵜⵜⵙⵙⵉⵅⴼ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵉⵖ ⵡⴰⵏⵏⴰ ⵜⵙⵎⵉⴳⴰⵍ ⵉ ⵓⵡⵜⵜⴰⵙ ⴰⴷ, ⵜⴰⵙⵇⵇⵉⵎⵜ ⵜⴰⵎⵥⵍⵉⵜ ⵏ ⵜⵙⵖⵣⵏⵜ ⵏ ⵉⵎⵏⵥⴰ ⵏ ⵡⴰⵙⵜⴰⵢⵏ.
ⵜⵜⵓⵙⵏⴰⵢ ⵜⵙⵇⵇⵉⵎⵜ ⵙⴳ :

1. ⴽⴽⵓⵥ ⵏ ⵉⴳⵎⴰⵎⵏ, ⵉⴳⵏⵙⴰⵙ ⵏ ⵜⵏⴱⴰⴹⵉⵏ ⵜⵓⵏⴱⵉⴹⵉⵏ ⵉⵜⵜⵓⵙⵎⴰⴳⴰⵍⵏ  ⵙ ⵜⵏⵣⵣⴰⵔⴼⵓⵜ, ⵙ ⵓⴳⵏⵙⵓ, ⵙ ⵉⵙⴽⴽⵉⵏⵏ ⵉⴱⵕⵕⴰⵏⵏ ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ ⵉⵎⵖⵔⵉⴱⵉⵢⵏ ⵉⵣⴷⵖⵏ ⴳ ⴱⵕⵕⴰ, ⴷ ⵙ ⵜⵓⵙⵙⵏⴰ ⴷ ⵜⵄⵄⵓⵔⵎⴰ ⴷ ⵜⵓⵏⵏⵓⵏⵜ (ⵜⴰⵣⵓⵏⵉ ⵏ ⵓⵎⵢⴰⵡⴰⴹ).
2. ⵉⴳⵏⵙⴻⵙ ⵅⴼ ⵜⵙⵎⵉⵔⵉⵜ ⵜⴰⵎⴰⵡⵙⴰⵙⵜ ⵉⵜⵜⵓⵙⵎⴰⴳⴰⵍⵏ ⵙ ⵉⵣⵔⴼⴰⵏ ⵏ ⵓⴼⴳⴰⵏ;

3. ⵉⴳⵏⵙⴻⵙ ⵅⴼ ⵓⵏⴳⵎⴰⵎ ⴰⵏⴰⵎⵓⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ.
4. ⵙⵎⵎⵓⵙ ⵏ ⵉⴳⵏⵙⴰⵙ ⵅⴼ ⵜⵎⵙⵎⵓⵏⵉⵏ ⵏ ⵡⴰⵎⵓⵏ ⵓⵖⵔⵉⵎ ⵉⵜⵜⵓⵙⵎⴰⴳⴰⵍⵏ ⴳ ⵓⴳⵏⵙⵓ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ.

ⵎⴽⵍⵍⵉ ⵉⵣⵎⵔ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⴰⴷ ⵉⵖⵔ ⵉ ⴽⵓ ⵓⴳⴳⵉⴷ ⴰⵎⵖⵔⴰⵜ ⴰⴷ ⵢⵉⵍⵉ ⴳ ⵉⵎⵔⴰⵙ ⵏ ⵜⵙⵇⵇⵉⵎⵜ ⵉ ⵓⵎⵛⴰⵡⴰⵕ. 

ⴰⵎⵏⵏⵉ 3 : ⵜⵉⵎⵉⵔⵉⵜ ⵏ ⵜⵙⵇⵇⵉⵎⵜ

ⵜⵜⵓⵡⵛⴰ ⵜⵎⵉⵔⵉⵜ ⵏ ⵜⵙⵇⵇⵉⵎⵜ ⵉ ⵓⵏⴼⵍⵓⵙ ⴰⵎⴰⵜⴰⵢ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵉⵖ ⵡⴰⵏⵏ ⵜ ⵉⴳⵏⵙⴻⵙⵏ ⵙⴳ ⵓⵙⵇⵇⵉⵎ.

ⵜⴻⵜⵜⵓⵙⵎⴰⴳⴰⵍ ⵜⵎⵉⵔⵉⵜ ⵏ ⵜⵙⵇⵇⵉⵎⵜ ⵙ ⵓⵙⵏⵎⴰⵍⴰ ⵏ ⵉⵎⵔⴰⵙ ⵏ ⵜⵙⵇⵇⵉⵎⵜ ⴷ ⵜⵉⵔⵔⴰ ⵏ ⵜⴰⵏⴰⴹⵉⵏ ⵏ ⵜⵖⵉⵎⵉⵜⵉⵏ ⴷ ⵓⵙⵙⵉⵡⴹ ⵏⵏⵙⵏ ⵉ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⴷⴷⴰⵡ ⵓⵜⵓⵢ ⵏ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ.

ⴷⴰ ⵜⵜⵓⵣⵎⵎⴰⵎⵏⵜ ⵜⵏⴰⴹⵉⵏ ⴳ ⵢⴰⵏ ⵓⵎⵙⵓⵙⵔ ⴰⵎⵓⵟⵟⵓⵏ ⵅⴼ ⵜⵙⵙⵖⵜⵙ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵏⴼⵍⵓⵙ ⵏⵏⵙ ⴰⵎⴰⵜⴰⵢ.         

ⴰⵎⵏⵏⵉ 4: ⵜⵉⵖⵔⵉ ⵙ ⵉⴳⵔⴰⵡⵏ ⴷ ⵓⵖⴰⵡⴰⵙ ⵏ ⵜⵡⵓⵔⵉ 

ⴷⴰ ⵜⴻⵜⵜⵎⵓⵏ ⵜⵙⵇⵇⵉⵎⵜ ⵙ ⵜⵖⵔⵉ ⵏ ⵜⵏⵙⵙⵉⵅⴼⵜ ⴳ ⵓⵙⵖⵉⵎ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵖⴰⵢⵍⵍⵉ ⵉⵙⵏⵎⵍ ⵓⵖⴰⵡⴰⵙ ⵏ ⵜⵡⵓⵔⵉ. ⴷⴰ ⵉⵜⵜⵓⵙⵉⵡⵉⴹ ⵓⵖⴰⵡⴰⵙ ⵏ ⵜⵡⵓⵔⵉ ⵉ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⵙ ⵎⴰⵕⵕⴰ ⵉⵎⴰⵙⵙⵏ ⵉⵍⵍⴰⵏ, ⵉⵜⵜⵓⵙⵙⵎⵜⵔ ⴳⵉⵙ ⵙ ⵓⵙⴰⴽⵓⴷ ⵏ ⵓⴳⵔⴰⵡ ⴷ ⵡⴰⵏⵙⴰ ⵏ ⵓⵙⵏⵎⴰⵍⴰ ⵏⵏⵙ.
ⴷⴰ ⵜⴻⵜⵜⵓⵙⵡⴰⵍⴰ ⵜⵖⵔⵉ ⵉ ⵉⴳⵎⴰⵎⵏ ⵏ ⵜⵙⵇⵇⵉⵎⵜ 48 ⵏ ⵜⵙⵔⴰⴳⵉⵏ ⵙ ⵜⴷⵔⵙⵉ ⴷⴰⵜ ⵏ ⵓⵙⴰⴽⵓⴷ ⵏ ⵓⴳⵔⴰⵡ. ⵎⴽⵍⵍⵉ ⵜⵜⵉⵍⵉ ⵜⵖⵔⵉ ⵉ ⵉⴳⵎⴰⵎⵏ ⵏ ⵜⵙⵇⵇⵉⵎⵜ, ⵙ ⵜⴼⵔⵉⵙⵜ ⵜⵓⵙⵍⵉⴷⵜ, ⴳ ⵡⴰⴷⴷⴰⴷ  ⴰⵎⵙⵜⵖⵢⴰ ⵉⵖ ⵜⵉⴷ ⵢⵓⵡⵉ ⵓⵙⵓⵖⵏ.
ⴰⵎⵏⵏⵉ 5: ⴰⵏⵓⵛⵎⵜ

ⴷⴰ ⵜⵜⴳⴳⴰⵏ ⵉⴳⵔⴰⵡⵏ ⵏ ⵜⵙⵇⵇⵉⵎⵜ ⵓⵍⴳⵉⵏⵏ ⵙ ⵢⵉⵍⵉ ⵏ ⵓⵣⴳⵏ ⵏ ⵉⴳⵎⴰⵎⵏ ⵏⵏⵙ ⵙ ⵜⴷⵔⵙⵉ. ⵉⵖ ⵓⵔ ⵉⵍⵍⵉ ⵓⵏⵓⵛⵎⵜ ⴰⴷ ⴳ ⵓⴳⵔⴰⵡ ⴰⵎⵣⵡⴰⵔⵓ, ⴷⴰ ⵜⴻⵜⵜⵓⵙⵡⴰⵍⴰ ⵉ ⵉⴳⵎⴰⵎⵏ ⵢⴰⵜ ⵜⵖⵔⵉ ⵙ ⵡⴰⵏⴰⵡⵏ ⴷ ⵉⵣⵎⴰⵣ ⵉⵜⵜⵓⵙⵎⵏⵍⵏ ⴳ ⵓⵎⴰⴳⵔⴰⴷ 4 ⵏ ⵓⴼⵍⵍⴰ, ⵉ ⵜⵉⵍⵉⵜ ⵏ  ⵓⴳⵔⴰⵡ ⵡⵉⵙⵙ ⵙⵉⵏ ⵏⵏⴰ ⵉⵜⵜⴳⴳⴰⵏ ⵓⵍⴳⵉⵏ ⵖⵎⴽⵍⵍⵉ ⵓⴽⴰⵏ ⵉⴳⴰ ⵓⵟⵟⵓⵏ ⵏ ⵉⴳⵎⴰⵎⵏ ⵉⵎⵉⵍⴰⵏⵏ. 
ⴷⴰ ⵉⵜⵜⵓⵙⵙⵉⵜⴳ ⵓⵏⵓⵛⵎⵜ ⴳ ⵓⵙⵕⵥⵎ ⵏ ⵜⵖⵉⵎⵉⵜ. ⴷ ⵓⵔ ⴷⴰ ⵜⵜⵉⴹⵉⵚ ⵜⴳⵍⵍⴰⵡⵜ ⵏ ⴽⵔⴰ ⵏ ⵓⴳⵎⴰⵎ ⵅⴼ ⵓⵏⵓⵛⵎⵜ ⴰⵔ ⵜⴳⵉⵔⴰ ⵏ ⵜⵖⵉⵎⵉⵜ, ⵎⴽⴰⵏ ⴰⴽⴽⵯ ⵜⴳⴰ ⵜⵎⵏⵜⵍⵜ.  

ⴰⵎⵏⵏⵉ 6 : ⵉⵎⴷⵉⵡⴰⵍ

ⴰⵔ ⵜⴻⵜⵜⴰⵙⵉ ⵜⵙⵇⵇⵉⵎⵜ ⵜⵉⵖⵜⴰⵙⵉⵏ ⵏⵏⵙ ⵙ ⵜⵓⴳⵜ ⵜⴰⵎⴷⴳⵓⵍⵜ ⵏ ⵉⴳⵎⴰⵎⵏ ⵏⵏⵙ ⵉⵎⵉⵍⴰⵏⵏ. ⴳ ⵡⴰⴷⴷⴰⴷ ⵏ ⵓⵏⴳⵉⴷⴷⵉ ⵏ ⵉⵙⵜⴰⵢⵏ, ⴷⴰ ⵜⵜⵓⵙⵎⵣⵔⴰⵢ ⵜⵙⴳⴰ ⵏ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵏⵉⵖ ⵡⴰⵏⵏ ⴼⵍⵍⴰⵙ ⵉⴳⴳⵏⵙⴻⵙⵏ.

ⴷⴰ ⵉⵜⵜⵉⵍⵉ ⵡⴰⵙⵜⴰⵢ ⵙ ⵡⴰⵍⵍⴰⵍ ⵏ ⵉⴼⴰⵙⵙⵏ

ⴷⴰ ⵜⵙⵙⴳⵎⴰⴹ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⴷ ⵓⵎⴰⵔⴰ ⵏⵏⵙ ⵅⴼ ⵜⵖⵜⴰⵙⵉⵏ ⵏ ⵜⵙⵇⵇⵉⵎⵜ ⵏⵏⴰ ⵜⵙⵙⴰⵎⵓ, ⵙ ⵓⵙⵓⴷⵙ ⴰⴽⵓⴷⴰⵏ, ⴳ ⵓⵎⵙⵓⵙⵔ ⵅⴼ ⵉⵙⴰⵡⵍ ⵓⵎⴰⴳⵔⴰⴷ 3 ⵏ ⵓⴼⵍⵍⴰ.  
ⴰⵎⵏⵏⵉ 7 : ⵜⴰⵏⴰⴹⵉⵏ  ⵏ ⵉⴳⵔⴰⵡⵏ 
ⴷⴰ ⵜⵜⵓⵙⵙⴰⵎⵓⵏⵜ ⵜⵏⴰⴹⵉⵏ  ⵏ ⵉⴳⵔⴰⵡⵏ ⴳ ⵢⴰⵏ ⵓⵎⵙⵓⵙⵔ ⴰⵎⵓⵟⵟⵓⵏ ⵅⴼ ⵜⵙⵙⵖⵜⵙ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⴷ ⵓⵎⴰⵔⴰ ⵏⵏⵙ. ⴷⴰ ⵜⵜⵓⵙⵉⵡⴹⵏⵜ ⵜⵏⴰⴹⵉⵏ ⵉ ⵎⴰⵕⵕⴰ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⴷⴰⵜ ⴰⴳⵔⴰⵡ ⴰⵏⴹⴼⵓⵕ.         

ⴰⵎⵏⵏⵉ 8 : ⴰⵣⵓⵛⵛⵍ ⵏ ⵓⵙⴳⴳⴰⵎⵎⴰⵢ ⴷ ⵜⵓⴳⴳⵓⵥⵜ ⵅⴼ ⵜⵉⵏⵏⵓⵜⵍⴰ ⵏ ⵉⵎⴷⵉⵡⴰⵍ ⵏ ⵜⵙⵇⵇⵉⵎⵜ 

ⴷⴰ ⵙⵙⵓⵖⵓⵏⵏ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⴷ ⴽⵓ ⴰⵎⴷⵔⴰⵡ ⴳ ⵉⴳⵔⴰⵡⵏ ⵏⵏⵙ ⵙ ⵓⵣⵓⵛⵛⵍ ⵏ ⵓⵙⴳⴳⴰⵎⵎⴰⵢ ⴷ ⵜⵓⴳⴳⵓⵥⵜ ⵅⴼ ⵜⵉⵏⵏⵓⵜⵍⴰ ⵏ ⵉⵎⴷⵉⵡⴰⵍ.

ⵎⴽⵍⵍⵉ ⵙⵙⵓⵖⵓⵏⵏ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⴷ ⴽⵓ ⴰⵎⴷⵔⴰⵡ ⴳ ⵉⴳⵔⴰⵡⵏ ⵏⵏⵙ ⵙ ⵓⵎⵇⵏ ⵏ ⵜⵖⴰⵔⵉⵡⵉⵏ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⵉⵏⴹⴼⵕⵏ ⴳ ⵓⵏⴳⵔⴰⵡ ⵏⵏⵙ ⴰⴳⵯⵏⵙⴰⵏ.  

ⴰⵎⵏⵏⵉ 9 : ⵜⴰⵙⵖⵣⵏⵜ
ⴷⴰ ⵜⵙⵖⵜⴰⵙ ⵜⵙⵇⵇⵉⵎⵜ ⴳ ⵜⵓⵜⵔⵉⵡⵉⵏ ⵏ ⵜⵙⵖⵣⵏⵜ ⵏ ⵉⵎⵏⵥⴰ ⵏ ⵡⴰⵙⵜⴰⵢⵏ ⵙ ⵎⴽⵍⵍⵉ ⴳⴰⵏⵜ ⵜⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⴷ ⵉⵣⵎⴰⵣ ⵏⵏⴰ ⵅⴼ ⴷ ⵜⵓⵡⵉ ⵜⴰⴳⴳⵓⵔⵜ ⵜⴰⵎⵣⵡⴰⵔⵓⵜ ⴷ ⵜⴰⴳⴳⵓⵔⵜ ⵜⵉⵙ ⵙⵏⴰⵜ ⵏ ⵓⵙⵍⴳⵏ 30.11.
ⴰⵎⵏⵏⵉ 10 : ⵓⴽⵓⵙ ⵏ ⵜⵙⵖⵣⵏⵜ 

ⴳ ⵡⴰⴷⴷⴰⴷ ⵏ ⵓⵏⵓⴼ ⵏ ⵉⵎⵏⵥⵉ ⵏⵉⵖ ⵜⵉⵎⵏⵥⵉⵜ ⵏ ⵉⵙⴱⴷⴰⴷⵏ ⵏ ⵓⵎⴰⴳⵔⴰⴷ 17 ⵙⴳ ⵓⵙⵍⴳⵏ 30.11, ⴷⴰ ⵜⵜⵖⵜⵙ ⵜⵙⵇⵇⵉⵎⵜ ⵓⴽⵓⵙ ⵏ ⵜⴽⴰⵕⴹⴰ ⵉⵥⵍⵉⵏ ⵙ ⵜⵙⵖⵣⵏⵜ ⴷ ⵓⵍⴰ ⵜⴰⵎⴰⵜⴰⵔⵜ ⵉ ⵜⵎⵏⵥⵉⵜ ⵏⵉⵖ ⵉⵎⵏⵥⵉ (ⵜ)ⴰⵎⵕⵥⵓ(ⵜ).

ⴷⴰ ⵜⵜⴰⵎⵥ ⵜⵙⵇⵇⵉⵎⵜ ⵉⵎⴳⴳⵏⵜⵏ ⴷ ⵉⵙⵉⵡⴹⵏ ⴷ ⵉⵚⴰⵃⴰⵜⵏ ⵉⵣⴷⵉⵏ ⵙ ⵓⵏⵓⴼⵏ ⵉⵜⵜⵓⵙⵎⵏⵍⵏ ⴳ ⵓⵙⵍⴳⵏ 30.11 ⴷ ⵓⵎⵇⵏ ⵙ ⵎⴰⵕⵕⴰ ⵉⵎⴰⵙⵙⵏ ⵉⵍⵍⴰⵏ,  ⴽⵓ ⴰⴷⴷⴰⴷ ⵙ ⵡⴰⵏⴰⵡ ⵏⵏⵙ, ⵜⵙⵖⵜⵙ ⴼⵍⵍⴰⵙⵏ ⵓⴽⵓⵙ ⵏ ⵜⵙⵖⵣⵏⵜ ⴷ ⵓⴳⴷⴰⵍ ⵏ ⵢⵉⴳⵉ ⵏ ⵜⵙⵎⵉⴳⵍⵜ ⵏ ⵉⵏⵥⵉ ⴷ ⵜⵖⵜⴰⵙⵜ ⵏ ⵓⴽⵓⵙ ⴰⵎⵜⵖⵢⴰ ⵏ ⵓⵙⵖⵣⵏ ⵏ ⵓⵏⴳⵎⴰⵎ.   
ⴷⴰ ⵜⴻⵜⵜⵓⵙⵉⵡⴹ ⵜⵖⵜⴰⵙⵜ ⵏ ⵓⴽⵓⵙ ⵏ ⵜⴽⴰⵕⴹⴰ ⵉⵥⵍⵉⵏ ⵙ ⵓⵙⵖⵣⵏ ⴷ ⵜⵎⴰⵜⴰⵔⵜ ⵉ ⵉⵎⵏⵥⵉ ⵏⵉⵖ ⵜⵉⵎⵏⵥⵉⵜ ⵏⵏⴰ ⵉⴳⴰⵏ (ⵜ)ⴰⵎⵏⵜⴰⵢ(ⵜ) ⵙ ⵜⴱⵔⵉⴷⵜ ⵏ ⵓⵏⴳⵎⴰⵎⵏ ⵏⵏⴰ ⵜ(ⵜ) ⵉⵙⵙⵖⵣⵏ, ⵖⵎⴽ ⵍⵍⵉ ⵜⵜⵓⵙⵖⴹⴼ ⵙ ⵎⴽⵍⵍⵉ ⵜⴳⴰ ⵜⵎⴰⵎⴽⵜ ⵏⵏⴰ ⵅⴼ ⴷ ⵢⵓⵡⵉ ⵓⵎⴰⴳⵔⴰⴷ 18 ⵙⴳ ⵓⵙⵍⴳⵏ 30.11

ⴷⴰ ⵜⴻⵜⵜⵓⵙⵉⵡⴹ ⵜⵖⵜⴰⵙⵜ ⵏ ⵓⴽⵓⵙ ⵏ ⵜⵙⵖⵣⵏⵜ ⵙⴳ ⵓⵏⴳⵎⴰⵎ ⵏⵏⴰ ⵉⴳⴰⵏ ⴰⵎⵏⵜⴰⵢ ⵉ ⵓⴳⵏⵙⴻⵙ ⵏⵏⵙ ⵓⵍⴳⵉⵏ.

ⴷⴰ ⵜⵜⵓⵙⵉⵡⴹⵏⵜ ⵎⴰⵕⵕⴰ ⵜⵖⵜⴰⵙⵉⵏ ⵏ ⵓⴽⵓⵙ ⵏ ⵜⴽⴰⵕⴹⵉⵡⵉⵏ ⴷ ⵜⵎⴰⵜⴰⵔⵉⵏ ⵏ ⵉⵎⵏⵥⴰ ⴷ ⵜⵎⵏⵥⴰ ⴷ ⵓⵍⴰ ⵜⵉⵖⵜⴰⵙⵉⵏ ⵏ ⵓⴽⵓⵙ ⵏ ⵓⵙⵖⵣⵏ ⵏ ⵓⵏⴳⵎⴰⵎ ⵉ ⵜⵏⴱⴰⴹⵉⵏ ⵜⵓⵏⴱⵉⴹⵉⵏ ⵉⵥⵍⵉⵏ ⴰⴼⴰⴷ ⴰⴷ ⵜⵏⵜ ⵣⵣⴳⵔⵏⵜ.  

Commission spéciale d’accréditation des observateurs des élections
Special Commission for the Accreditation of Election Observers



